
Dhumravarna Stotram Shri Kalikritam

శ్రీకలికృతం  ధూమ్రవర్ణస్తోత్రమ్  

॥ శ్రీగణేశాయ  నమః ॥
కలిరువాచ ।
ధూమ్రవర్ణ  నమస్తుభ్యం సర్వేభ్యః సుఖదాయక ।
నానారూపధరాయైవ  విఘ్నేశాయ నమో నమః ॥ ౩౫॥
అనన్తపాదహస్తాయానన్తబాహుధరాయ తే ।
అనన్తమాయయా గుప్తప్రచారిణే  నమో నమః ॥ ౩౬॥
హేరమ్బాయ నమస్తుభ్యం భక్తసంరక్షకాయ చ ।
అభక్తభయదాత్రే తే గణేశాయ నమో నమః ॥ ౩౭॥
ఆదిమధ్యాన్తహీనాయాదిమధ్యాన్తభయాయ తే ।
ఆనన్దేభ్యః  సదానన్దదాయినే  వై నమో నమః ॥ ౩౮॥
మాయాహీనాయమాయాయాఆధారాయ పరాత్మనే ।
మాయిభ్యో మాయయామోహదాయినే తే నమో నమః ॥ ౩౯॥
కర్మణాం ఫలదాత్రే తే జ్ఞానిభ్యో  జ్ఞానదాయినే  ।
ఆనన్దేభ్యః  సదానన్దదాయినే  వై నమో నమః ॥ ౪౦॥
సహజాయ నమస్తుభ్యం స్వానన్దాయ  సమాధయే ।
యోగాయయోగనాథాయ బ్రహ్మేశాయ  నమో నమః ॥ ౪౧॥
కస్త్వాం స్తోతుం సమర్థః  స్యాద్యత్ర శాన్తిం గతాః ప్రభో  ।
వేదాదయో నమామ్యేవ తేన తుష్టో భవాధునా ॥ ౪౨॥
రక్ష మాం గణనాథ త్వం దాసం శరణమాగతమ్ ।
అజ్ఞానయుద్ధజం   దోషం క్షమస్వ కరుణానిధే ॥ ౪౩॥
ఏవముక్త్వా కలిస్తస్య పాదం గృహ్య పపాత హ ।
తమువాచ గణాధ్యక్షః స్వభక్తం శరణార్థినమ్  ॥ ౪౪॥
(ఫలశ్రుతిః )
ధూమ్రవర్ణ  ఉవాచ ।
మా భయం కురు ధర్మఘ్న న హన్మి త్వాం కదాచన ।
శరణం మాం ప్రపన్నం  చ శ‍ృణు మే వచ నోహతమ్ ॥ ౪౫॥

స్తోత్రం  త్వయా కృతం మే యత్ కలేర్మలహరం భవేత్ ।
పఠతే శ‍ృణ్వతే నిత్యం సర్వకామఫలప్రదమ్  ॥ ౪౬॥
అన్తే స్వానన్దదం  పూర్ణం  భవిష్యతి కలే పరమ్ ।
దృఢభక్తికరం నిత్యం యోగిభ్యోయోగదాయకమ్ ॥ ౪౭॥
తిష్ఠ త్వం ద్వేషముత్సృజ్య ధర్మస్య స్వాధికారతః ।
కృతప్రాప్తిం   విజానీహి మదాజ్ఞావశగో  భవ ॥ ౪౮॥
తథేతి తం నమస్కృత్య కలిః స్వస్థానగోఽభవత్  ।
ధూమ్రవర్ణో  ద్విజాన్ ముఖ్యాన్ వసిష్ఠాదీన్  సమానయత్ ॥ ౪౯॥
పునస్తాన్ స్థాప్య  సర్వేశః కృతం తైః  సమ్ప్రవర్తయత్ ।
స్వయమన్తహితో దేవః సర్వేభ్యః సుఖదాయకః ॥ ౫౦॥
ధూమ్రవర్ణావతారస్య   చరితం కథితం మయా ।
సర్వసిద్ధిప్రదం   పూర్ణం  పఠనాచ్ఛ్రవణాద్భవేత్ ॥ ౫౧॥
ఇతి శ్రీకలికృతం  ధూమ్రవర్ణస్తోత్రం    సమ్పూర్ణమ్  ॥
- ॥ ముద్గలపురాణం  అష్టమః  ఖణ్డః  । అధ్యాయః ౧౬ । ౮.౧౬ ౩౫-౫౧॥

